[bookmark: _Hlk212556074]Агенцијата за заштита на правото на слободен пристап до информациите од јавен карактер, врз основа на член 109 став 1 и 2 од Законот за општата управна постапка („Службен весник на Република Македонија“ бр. 124/2015), а согласно член 27 и член 34 став 1  од Законот за слободен пристап до информации од јавен карактер („Службен весник на Република Северна Македонија“ бр. 101/2019) и согласно одредбите на Упатството за спроведување на Законот за слободен пристап до информации од јавен карактер („Службен весник на Република Северна  Македонија“ бр.60/20), постапувајќи по Жалба  изјавена од Б. Ц. од С., поднесена против Решение бр. 30-..../... од 16.09.2025 година, на 28.10.2025 година го донесе следното 

Р Е Ш Е Н И Е
Жалбата  изјавена од Б.Ц. од С., поднесена против Решение бр. 30-....../.. од 16.09.2025 година, заведена во архивата на Агенцијата за заштита на правото на слободен пристап до информациите од јавен карактер под бр.08-558 на 27.10.2025 година СЕ ОТФРЛА како недопуштена.

О Б Р А З Л О Ж Е Н И Е
На 27.10.2025 година, Б.Ц. од С. до Агенцијата за заштита на правото на слободен пристап до информациите од јавен карактер достави Жалба во која наведува: „Од страна на првостепениот орган добив Решение Бр. 30-...../.. од 16.09.2025 г. во кое се наведени информации кои не сум ги барала и упатување да се обратам до Агенција за катастар за да добијам кат. Број на парцели и сопственици кое нешто не сум ги барала. Исто така е наведено деканема мислење од Министерство за култура и Завод за заштита на културно наследство за заштитен објект, а не кажува дали се однесува на семејната куќа или на спомен плочата. ... Незадоволна од донесеното Решение благовремено поднесувам жалба од следните причини: повреда на одредбите на постапката, неправилно и нецелосно утврдена фактичка состојба и погрешна примена на материјалниот закон. ...Во надлежност на првостепениот орган е да ја утврди правилно фактичката состојба соодветно на барањето ... Бараната информација се однесува на тоа дали општина Куманово има донесено одлука за рушење на објект кој се наоѓа на ул. М. П. бр. . К. во центар на К.... 
	По предметната Жалба Агенцијата постапи согласно Законот за општата управна постапка („Службен весник на Република Македонија“ бр. 124/2015), Законот за слободен пристап до информации од јавен карактер („Службен весник на Република Северна Македонија“ бр. 101/2019) и согласно Упатството за спроведување на Законот за слободен пристап до информации од јавен карактер („Службен весник на Република Северна Македонија“ број 60/2020)  и истата ја отфрли како недопуштена, поради следното:
	Поднесената Жалба од Б.Ц. од С. се темели на поднесено Барање за пристап до информации од јавен карактер до „првостепениот орган“ (кое не е доставено во прилог на Жалбата), а по кое е постапено при што е донесено Решение бр.30-....../.. од 16.09.2025 година (кое исто така не е доставено во прилог на Жалбата).
Согласно член 17 став 2 од Упатството за спроведување на Законот за слободен пристап до информации од јавен карактер „Доколку жалба се поднесува против решение донесено од имател на информации, кон жалбата се приложува барањето решението што се побива, како и доказ за прием на решението што се побува“. 
Член 17 став 4 од горенаведеното Упатство јасно укажува дека Агенцијата „може да се впушти во одлучување, односно да постапи по жалбата согласно член 109 од ЗОУП“, само доколку се комплетни „...документите и прилозите од став (1), (2) и (3) на овој член...“. Тоа значи дека Агенцијата, доколку утврди дека не се исполнети сите услови и елементи наведени во член 17 од Упатството, постапува согласно член 19 став 2 и член 20 став 2 од Упатството и ја отфрла жалбата со решение.
 Во конкретниот случај, од страна на Барателот до Агенцијата не е доставен доказ дека Барањето е доставено, односно примено кај Имателот на информации, ниту пак е доставено обжаленото Решение, како и доказ кога е примено истото од страна на Барателот, а не е наведен ниту називот на Имателот на информации. Во текстот на Жалбата, се спомнува само „првостепениот орган“ без при тоа да се наведе кој е тој првостепен орган – Имател на информации. Сите погоре наведени недостатоци оневозможуваат Агенцијата како второстепен орган кој решава по Жалбата, да ја прифати оваа Жалба и да постапува по истата.
Согласно член 26 од Законот за слободен пристап до информации од јавен карактер „Право на правна заштита во согласност со овој закон има барателот кој поднел барање за пристап до информација согласно член 12 став (1) од овој закон“.
Поради погоре наведеното, Агенцијата за заштита на правото на слободен пристап до информациите од јавен карактер одлучи како во диспозитивот на ова Решение.

Ова Решение е конечно во управната постапка и против него нема место за жалба.

ПРАВНА ПОУКА: Против ова Решение странката може да поведе управен спор пред Управниот суд во рок од 30 дена.


                                                                                                  Директор,
                                                                                         Пламенка Бојчева

















Изготвил:  Петар Гајдов
Доставено до:
- архива на Агенцијата 
- жалителот/барател на информации
- имател на информацијата
